
ABSTRAK

Kajian ini bertujuan untuk mengkaji keperluan, kegunaan dan kepuasan penggunaan
portal berita dalam kalangan masyarakat di daerah Kudat. Di antara objektif kajian ini
adalah mengenalpasti keperluan yang mendorong penggunaan portal berita dalam
kalangan masyarakat di Daerah Kecil Matunggong Kudat, mengenalpasti faktor
kegunaan portal berita dalam kalangan masyarakat di Daerah Kecil Matunggong,
Kudat dan mengenalpasti bentuk kepuasan diperoleh daripada pembacaan portal
berita dalam kalangan masyarakat di Daerah Kecil Matunggong, Kudat. Hasil dari
kajian ini mendapati bahawa keperluan yang paling ketara ialah keperluan kognitif.
Kegunaan yang paling ketara pula ialah keperluan pembelajaran dan kepuasan yang
paling ketara ialah kepuasan mudah.

Kata Kunci: Portal berita, keperluan, kegunaan dan kepuasan

ABSTRACT

THE NEEDS, USES AND SATISFACTION OF NEWS PORTALS AMONG COMMUNITY IN
THE SUBDISTRICT OF MATUNGGONG KUDAT.

This study aims to examine the needs,uses and satisfaction of news portals among the
community in Subdistrit of Matunggong Kudat. The are theree objectives of this study
whisch is to identify the needs that drive the uses of news portals among the
community in Matunggong Kudat Subdistrict, identify the factors of news portals uses
among the community in Matunggong, Kudat subdistrict. The results of this study
found out that the most significant needs is cognitive needs while the most significant
uses is the use of learning. For the most significant satisfaction is simple satisfaction.

Keywords: News Portals, needs, uses, satisfaction

BAB 1

PENDAHULUAN

1.1 Pengenalan
Sebelum menjelaskan dengan lebih terperinci lagi adalah lebih baik jika dijelaskan

serba-sedikit mengenai maksud masyarakat. Menurut Jevi (2021) perkataan
masyarakat adalah berasal daripada perkataan Arab iaitu musyrak yang membawa
maksud hubungan dan interaksi. Secara umumnya masyarakat boleh diertikan sebagai
sekumpulan atau sekelompok masyarakat manusia atau individu yang hidup bersama
di sesuatu tempat dan saling berhubung antara satu sama lain. Masyarakat juga
adalah sekumpulan individu yang mempunyai kesamaan dari segi sikap, tradisi dan
budaya. Oleh itu, kajian terhadap kegunaan dan kepuasan portal berita adalah akan
dijalankan ke atas sekelompok individu yang tinggal bersama di Daerah Kecil
Matunggong Kudat.

Dalam era digital ini, portal berita adalah tidak asing lagi. Portal berita merupakan
satu web yang boleh dilihat atau temui dalam web browser. Ianya boleh diakses
secara atas talian melalui peranti elektronik seperti komputer riba, telefon pintar,
tablet dan lain-lain. Portal berita juga boleh membawa maksud sebagai suatu media
massa yang berbentuk web yang bertujuan untuk menyampaikan informasi secara
digital dengan maksud atau tujuan sebagai media komunikasi dan informasi. Portal
berita akan menyiarkan berita yang sama seperti berita yang dicetak menjadi surat
khabar namun ianya berbentuk secara digital tetapi walau bagaimanapun kesahihan
sesuatu berita yang disiarkan secara atas talian adalah masih diragui kesahihannya
oleh pembaca. Sebelum adanya portal berita pada ketika dahulu informasi
disampaikan melalui akbar atau juga lebih dikenali sebagai surat khabar. Menurut
Hasim, (2016) akhbar pertama yang telah dikesan di Malaysia ialah Prince Of ales
Island Gazette yang mana ianya pertama kali dicetak pada tahun 1805 di Pulau Pinang.
Akhbar ini dicetak dalam bahasa Inggeris kerana surat khabar ini adalah berkhidmat
untuk kerajaan Kolonial British di Tanah Melayu. Kandungan akhbar ini adalah



2

menyasarkan golongan individu yang mahir berbahasa Inggeris. Seterusnya, antara
akhbar terawal yang ada di Malaysia yang pada ketika itu dikenali Tanah di Melayu
ialah Singapore Chronicle yang terbitkan pada tahun 1824, The Straits Times yang
pertama kalinya diperkenalkan pada tahun 1845, Malay Mail diperkenalkan pada tahun
(1896) dan Jawi Peranakan yang diterbitkan pada tahun 1876. Kesemua akhbar itu
adalah telah wujud sebelum abad ke-19. Setelah beralih kepada era moden terdapat
banyak portal berita yang telah diperkenalkan. Sebagai contoh, Malaysiakini yang
boleh diakses melalui pautan malaysiakini.com, portal berita The Star yang boleh
diakses melalui pautan thestar.com.my, portal Berita Harian yang boleh diakses
melalui pautan bharian.com.my dan banyak lagi portal berita lain yang terdapat di
Malaysia. Berita yang disiarkan secara atas talian adalah boleh diakses dengan mudah
dan pantas oleh sesiapa sahaja. Oleh itu, pengkaji tertarik untuk mengkaji mengenai
tahap kegunaan dan kepuasan portal berita dalam kalangan belia di Daerah Kecil
Matunggong, Kudat.

1.2 Latar Belakang Kajian

Kemerosotan surat khabar bercetak akibat daripada kewujudan portal berita yang
kini semakin mendapat tempat di hati pengguna telah menyebabkan saya tertarik
untuk membuat kajian ini yang mana saya ingin mengambil tahu tentang keperluan
portal berita, faktor kegunaan portal berita dan juga bentuk kepuasan yang telah
diperoleh oleh pengguna portal berita. Dengan menjalankan kajian ini saya akan dapat
mengetahui mengapa portal berita semakin mendapat tempat dalam kalangan
pengguna berbanding dengan surat khabar bercetak. Kajian ini juga telah mendapat
inspirasi daripada kajian-kajian lepas yang pernah dilakukan. Setelah membaca
kajian-kajian lepas mengenai kegunaan dan kepuasan portal berita terhadap sesuatu
populasi, ianya telah menarik minat saya untuk membuat kajian dengan tajuk yang
sama namun tempat kajian dan sampel kajian yang berbeza. Dengan adanya kajian ini
ianya dapat membantu untuk mendapatkan maklumat baharu.

1.3 Permasalahan Kajian
Dalam era digital kini portal berita adalah tidak asing lagi dalam kalangan belia

hari ini. Terdapat banyak portal berita yang ada di Malaysia. Portal berita merupakan
berita yang dipaparkan secara digital yang mana ianya boleh diakses secara atas talian
melalui peranti elektronik seperti telefon pintar, tablet dan sebagainya. Antara contoh
portal berita yang ada di Malaysia ialah Berita Harian Online, Malaysiakini, Sabah
Times, The Star, Metro Harian dan banyak lagi. Pada masa kini hampir semua syarikat
pencetakan surat khabar mempunyai portal berita atas talian mereka tersendiri. Akses
terhadap portal berita dalam kalangan masyarakat pada masa kini adalah sangat
mudah kerana hampir setiap individu dewasa mempunyai peranti elektronik
terutamanya telefon pintar. Hal ini demikian kerana, telefon pintar pada masa ini
merupakan salah satu alat berkomunikasi utama dalam kalangan masyarakat.

Hasil kajian mendapati bahawa wujud pelbagai risiko dan ancaman terhadap
kewartawanan Malaysia terutama dengan kemunculan internet dan akhbar online.
Dari perspektif pembaca pula, memang akhbar online adalah sangat popular dalam
kalangan pembaca muda yang merupakan segmen pembaca terpenting akhbar
(Othman et al., 2018). Pada era digital ini surat khabar bercetak sudah tidak lagi
mendapat tempat di hati masyarakat ataupun pengguna. Berdasarkan laporan Sinar
Harian yang ditulis oleh Wartawan Zulkhairil Zainuddin pada 30 September 2019
industri surat khabar di Malaysia ketika ini semakin suram. Penjualan surat khabar di
semua syarikat surat khabar semakin berkurang yang mana ianya menunjukkan
pengurangan dalam kadar 10 peratus bagi setiap tahun. Bukan itu sahaja, dalam
laporan Sinar Harian juga ada menyatakan kenyataan di mana Tokoh wartawan
Negara iaitu Tan Sri Jaaffar ada menjelaskan bahawa “industri surat khabar pada
masa kini diibaratkan seperti industri senja dan ia sedang menuju penamatnya.”

Kemerosotan surat khabar bercetak bukan sahaja hanya di Malaysia namun
begitu juga di negara-negara luar. Sebagai contoh, di Amerika Syarikat juga
menunjukkan jualan akhbar-akhbar utama dalam tempoh sepuluh tahun
kebelakangan ini menunjukkan tanda kemerosotan yang membimbangkan. Laporan
ABC negara itu yang dikeluarkan pada Julai 2009 menunjukkan bahawa akhbar The
New York Post mengalami kemerosotan sebanyak 20.6 peratus, manakala The Daily

News pula merosot sebanyak 14.5 peratus, dan USA Today merosot 7.5 peratus (ABC
US, 2010 seperti dalam Shahrul Nazmi & Normah, 2015).

Secara realitinya, akses portal berita dalam kalangan masyarakat di seluruh
negara termasuklah masyarakat di Daerah Kecil Matunggong, Kudat adalah tidak
boleh dinafikan. Hal ini demikian kerana, menerusi sorotan kepustakaan didapati
bahawa orang ramai suka berkongsi pautan-pautan berita melalui aplikasi WhatsApp
terutamanya dalam ‘WhatsApp Group’. Menurut Lindawati (2015), akses terhadap
portal berita dalam kalangan belia adalah sangat tinggi yang mana hasil kajiannya
menunjukkan bahawa 97.1% dalam kalangan respondennya yang mendapatkan
berita daripada portal berita. Seterusnya, berdasarkan laporan Malaysian
Communication and Multimedia Commission 2020, (MCMC) sebanyak 66.9%
pengguna internet yang melayari portal berita dan berkongsi berita secara atas talian
yang mana sebanyak 86.5% pengguna berkongsi berita melalui media sosial manakala
peratusan pengguna internet yang berkongsi berita secara atas talian pada tahun
2017 adalah sebanyak 63.9% (Malaysian Communications And Multimedia
Commission (MCMC), 2018). Berdasarkan statistik pada tahun 2018 dan 2020 akses
terhadap portal berita di kalangan pengguna Internet di Malaysia adalah tidak begitu
konsisten.

Akibatnya, daripada pola akses portal berita yang tidak konsisten tahap kegunaan
dan kepuasan dalam kalangan belia adalah sukar untuk dijangka. Begitu juga dengan
tahap kegunaan dan kepuasan di kalangan masyarakat di Daerah Kecil Matunggong,
Kudat dalam mengakses portal berita belum diketahui kerana belum ada sebarang
kajian berkaitan dijalankan di lokaliti tersebut dan ianya menyebabkan maklum balas
mengenai kelebihan dan kekurangan portal berita yang ada pada masa kini turut tidak
diketahui. Maka dengan itu, usaha untuk menambah baik portal tidak berlaku. Sebagai
contoh, masih terdapat masalah mengenai sesebuah portal berita sering
mengeluarkan kandungan berita yang tidak bermakna bagi pembaca.

Oleh itu, kajian ini dijalankan untuk mengenalpasti pola akses kepada berita
dalam kalangan masyarakat di Daerah Kecil Matunggong, Kudat. Selain itu, kajian ini

juga dapat membantu untuk mengenalpasti faktor-faktor yang mendorong pada belia
di Kudat untuk melakukan akses pada portal berita. Akhir sekali, kajian ini juga dapat
membantu untuk tahap dan jenis-jenis kepuasan diperoleh daripada pembacaan berita
atas talian dalam kalangan belia di Kudat.

1.4 Persoalan Kajian

Terdapat tiga persoalan kajian yang terdapat dalam kajian ini:

1. Apakah keperluan yang mendorong kepada penggunaan Portal Berita dalam
kalangan masyarakat di Daerah Kecil Matunggong, Kudat.

2. Apakah faktor kegunaan portal berita dalam kalangan masyarakat di Daerah Kecil
Matunggong, Kudat.

3.Apakah bentuk kepuasan yang diperoleh daripada pembacaan berita atas talian
dalam kalangan masyarakat di Daerah Kecil Matunggong, Kudat.

1.5 Objektif Kajian

Kajian ini mempunyai tiga objektif kajian yang hendak dicapai. Berikut merupakan
ketiga-tiga objektif kajian ini:

1. Mengenalpasti keperluan yang mendorong penggunaan Portal Berita Dalam
Kalangan masyarakat Di Daerah Kecil Matunggong, Kudat.

2. Mengenalpasti faktor kegunaan Portal Berita dalam kalangan masyarakat di
Daerah Kecil Matunggong, Kudat.

3. Mengenalpasti bentuk kepuasan diperoleh daripada pembacaan berita atas talian
dalam Kalangan masyarakat di Daerah Kecil Matunggong, Kudat.

1.6 Kepentingan Kajian
Kajian ini adalah penting untuk dijalankan kerana ianya dapat menambah

dokumentasi mengenai kajian yang menggunakan teori kegunaan dan kepuasan dan
ianya juga dapat menambah dokumentasi mengenai isu-isu berkaitan dengan portal
berita. Kajian ini adalah dijalankan untuk mencapai tujuan dan objektif kajian yang
mana ianya dapat membantu untuk memberi maklumat baharu mengenai keperluan
yang mendorong penggunaan portal berita, faktor kegunaan portal berita dan bentuk
kepuasan yang diperoleh daripada penggunaan portal berita. Kajian ini juga dapat
memberi maklumat kepada syarikat percetakan berita iaitu menerusi tahap kepuasan
yang diperoleh daripada pembacaan berita atas talian. Oleh itu, mereka boleh
membuat penyesuaian atau proses menambah baik portal berita mereka. Bukan itu
sahaja, kajian ini juga adalah sangat penting kerana ianya dapat membantu dalam
memperoleh maklumat mengenai kegunaan dan kepuasan terhadap portal berita
dalam kalangan masyarakat di lokasi kajian yang terletak di kawasan luar bandar.
Kajian ini juga merupakan kajian pertama mengenai kegunaan dan kepuasan portal
berita yang dilakukan di Daerah Kecil Matunggong Kudat dengan itu ianya sudah tentu
dapat memberi maklumat baharu mengenai topik yang dikaji. Oleh itu, jelaslah
bahawa kajian ini adalah penting untuk dijalankan.

1.7 Skop Kajian
Pertama sekali skop kajian yang akan saya lakukan ini adalah sepenuhnya

berlandaskan kepada tiga objektif yang telah saya tetapkan iaitu mengenalpasti
keperluan yang mendorong penggunaan portal berita dalam kalangan masyarakat di
Daerah Kecil Matunggong, Kudat, kedua ialah mengenalpasti faktor kegunaan portal
berita dan objektif yang terakhir ialah mengenalpasti bentuk kepuasan diperoleh
daripada pembacaan berita atas talian. Ketiga-tiga objektif di atas merupakan
panduan yang akan digunakan oleh pengkaji untuk menjalankan kajian ini.

Seterusnya, lokasi kajian bagi kajian saya ialah di sebuah daerah kecil yang
terletak di sebelah Pantai Barat Utara Sabah iaitu daerah Kecil Matunggong, Kudat.
Daerah kecil ini adalah terletak di pertengahan antara daerah Kudat dan daerah Kota
Marudu yang mana ianya terletak 36 km ke Kota Marudu sebelah Selatan dan 42 km
ke daerah Kudat sebelah Utara. Keluasan daerah kecil ini adalah kira-kira dalam 102
batu persegi. Kajian ini hanya tertumpu di dalam daerah Kecil Matunggong, Kudat
sahaja.Saya memilih daerah Kecil Matunggong, Kudat sebagai lokasi kajian saya
kerana daerah ini masih belum ada kajian mengenai kepuasan dan kegunaan portal
berita dalam kalangan belia dijalankan. Dengan itu ianya menarik minat saya untuk
membuat kajian di lokasi tersebut agar dapat mengeluarkan satu input baharu.

Seterusnya, kajian ini menggunakan skop kajian yang sederhana. Kajian ini
memerlukan 379 orang untuk dijadikan sebagai sample kajian ini. Hal ini demikian
kerana, Daerah Kecil Matunggong, Kudat merupakan satu kawasan yang kecil. Kajian
ini adalah tidak terbatas terhadap satu jantina sahaja yang mana responden adalah
dipilih secara rawak iaitu. Kajian ini juga hanya dibuat dalam kalangan masyarakat
Daerah Kecil Matunggong, Kudat yang mempunyai peranti elektronik yang
membolehkan mereka mengakses portal berita seperti telefon pintar, komputer riba,
Ipad dan sebagainya.

1.8 KESIMPULAN
Secara keseluruhannya, kajian ini adalah bertujuan untuk mengkaji keperluan,

kegunaan dan kepuasan terhadap portal berita dalam kalangan masyarakat yang
tinggal di Daerah Kecil Matunggong, Kudat. Terdapat tiga objektif kajian ini iaitu
mengenalpasti keperluan penggunaan portal berita dalam kalangan belia di Daerah
Kecil Matunggong, Kudat, mengenalpasti faktor kegunaan yang mendorong
mengakses portal berita dalam kalangan masyarakat di Daerah Kecil Matunggong,
Kudat dan mengenalpasti bentuk kepuasan diperoleh daripada pembacaan berita atas
talian dalam kalangan belia Daerah Kecil Matunggong, Kudat. Pengkaji tertarik untuk
membuat kajian di daerah Kecil Matunggong, Kudat kerana belum ada lagi kajian
seperti ini yang dilakukan di lokasi tersebut. Pengkaji juga ingin melihat keperluan,
kegunaan dan kepuasan terhadap portal berita dalam kalangan belia yang tinggal di
kawasan luar bandar. Jika kajian ini berjaya dijalankan ianya akan membawa kepada
banyak kebaikan contohnya, dapat menambah dokumentasi mengenai teori kegunaan
dan kepuasan. Oleh itu, saya berharap agar kajian dapat dijalankan dengan jayanya
agar ini dapat memberi sumbangan kepada masyarakat.


